Առաջարկ
Հազարամյակի մարտահրավերների կորպորացիային ներկայացվելիք հանրակրթական դպրոցների ջեռուցման լոկալ համակարգերի ստեղծման ծրագրի:

Համաշխարհային բանկի կողմից անցկացված "Գյուղական ենթակառուցվածքը Հայաստանում. հասցեագրելով ծառայությունների մատուցման բացակաները" ուսումնասիրության շրջանակներում հարցման ենթարկված մասնակիցների կողմից ենթակառուցվածքներում ներդրումներ կատարելու ուղղությամբ իրենց առաջնայնությունների դասակարգման արդյունքում ստանում ենք հետևյալ պատկերը:  Մասնակիցների 28 % առավել կարևորում է գազի ծառայությունները, 25 %` խմելու ջրի, իսկ 17 %` ոռոգման համակարգը և ճանապարհների բարելավումը:  Միայն 12 % են առավել կարևորել հեռահաղորդակցության ենթակառուցվածքը, և անգամ ավելի քիչ է եղել այն մարդկանց թիվը, որոնք առավել կարևորել են կոյուղու և էլեկտրաէներգիայի ենթակառուցվածքները:  Գազի ծառայությունների մատուցման բնագավառում ներդրում կատարելու առաջնայնության նման ցուցանիշը առաջին հայացքից զարմանալի է. համայնքային հարցազրույցների մասնակիցները նշեցին, որ գազը ջեռուցման ամենացանկալի տարբերակն է, քանի որ այն ներկայում ավելի էժան է, քան փայտը և էլեկտրականություը որպես այլընտրանքներ:  
  
Ուսումնասիրության արդյունքները ցույց են տալիս, որ գազով ապահովված է միայն գյուղական համայնքների 37%-ը:  Եթե այս ենթակառուցվածքի հիմնական նվազագույն մակարդակի համընդհանուր հասանելիությունը բարելավվի բոլոր 871 գյուղական համայնքներում` տեխնիկական չափանիշների և ծախքային առումով արդյունավետ և նոր տեխնոլոգիաների հիման վրա, ապա ընդհանուր ներդրումային ծախքերը կկազմեն մոտ 300 միլիոն ԱՄՆ դոլար: 50 միլիոն ԱՄՆ դոլար կպահանջվի գյուղական շրջաններում գազի վերամիացման համար:

2002/03-ին ՀայՌուսգազարդը համակարգում կատարել է $ 8,3 մլն ներդրում, որից ընդամենը 0,6 մլն է ներդրվել գյուղական համայնքներում (պետբյուջեյից` 0,1-ից պակաս գումար է ներդրվել): 2004/05-ին ևս 133 համայնք կմիանան համակարգին` այսպիսով համակարգը հասանելի դարձնելով գյուղական համայնքների 50% համար: Սակայն նունիսկ այս դեպքում, այն կներառի միայն քիչ թե շատ հարուստ համայնքները: Ասել է, թե հանրակրթական դպրոցական համակարգը, որպես այդպիսին դուրս է մնում գազիֆիկացման գործընթացից, մինչդեռ այս առաջարկը գերապատվելի է այն առումով, որ մեկ ներդրումային ծրագրով հնարավորություն է ընձեռվում ամբողջովին լուծելու դպրոցական համակարգի ջեռուցման խնդիրը, և դրանով իսկ այն հանելու օրակարգից: 

Այսպիսով, ՀՄԿ-ին կառավարության կողմից ներկայացվելիք ծրագրի շրջանակներում դպրոցների ջեռուցման խնդրի ներառումը առաջնային է, որովհետև՝
· Ապահովվում է կրթական գործընթացի հարատևությունը առանց երկարատև և ստիպված արձակուրդների, և հատկապես գյուղական վայրերում, ուր ավագ տարիքի արական սեռի աշակերտները ակտիվ մասնակցություն են ունենում գյուղատնտեսական աշխատանքներին:

· Բարելավվում է կրթության որակը և հնարավորություն է ընձեռնվում մատուցել դպրոցական առարկաների ծրագրերը ամբողջությամբ:

· Բարելավվում է ապագա սերունդների առողջական վիճակը (ավելորդ է ասել, թե ներկա ցուրտ դասարանները ինչ ազդեցություն են ունենում հատկապես աղջիկների վրա):

· Բարելավվում է էկոլոգիական իրավիճակը (փայտի, սոլյարայուղի և էլեկտրոէներգիայի անհրաժեշտություն չկա):
Նվազում է ֆինանսական միջոցների անարդյունավետությունը (ֆինանսավորումը անցնում է պետբյուջե-մարզ-համայնք-ծնողներ համակարգին):

· Բարելավվում է շենքերի/ունեցվածքի պահպանման խնդիրը, որը ներկայումս ևս բավական ծախսատար է:  

· Բարելավվում է գյուղական ենթակառուցվածքները` ըստ էության գազի համակարգը մուտք է գործում բոլոր համայնքները:

